Абарона

Успамінае Андрэй Ільіч Марозаў, былы начальнік штаба атрадаў народнага апалчэння

22 чэрвеня. Нядзеля. Спякотны летні дзень. Магіляўчане адпраўляліся адпачываць на Дняпро. Моладзь актыўна рыхтавалася да фізкультурнага парада.

У дванаццаць гадзін радыё перадало ўрадавае паведамленне аб вераломным нападзе фашысцкай Германіі на Савецкі Саюз. Адразу ж было склікана пасяджэнне бюро Магілёўскага абкома партыі. Першы сакратар абкома І. М. Макараў паставіў задачы па пераходзе ад мірнага на ваеннае становішча.

У дзве гадзіны дня адбыўся гарадскі партыйна-камсамольскі сход. На сходзе прынята рашэнне аб стварэнні знічшальнага батальёна па барацьбе з дэсантнікамі і фашысцкімі лазутчыкамі. У батальён запісаліся больш за 500 камуністаў і камсамольцаў. Камандаваць ім стаў тав. Калугін, камісарам – тав. Бандарэнка, загадчык аддзела прапаганды гаркома КП(б)Б.

Рабочыя прадпрыемстваў абавязаліся не выходзіць з фабрык і заводаў, захоўваць жалезную дысцыпліну ваеннага часу, арганізоўваць ахову прадпрыемстваў, даваць больш прадукцыі фронту.

Пачаўся масавы прызыў ваеннаабавязаных у армію. Паралельна паступалі заявы з просьбамі адправіць на фронт добраахвотнікамі.

На рабочых сходах і мітынгах узнікла прапанова аб стварэнні з ліку добраахвотнікаў атрадаў народнага апалчэння. Па рашэнню абласнога камітэта партыі былі створаны абласны і гарадскі штабы. У той жа дзень у партыйнай арганізацыі Магілёва паступіла 2500 заяў з просьбай аб залічэнні ў народнае апалчэнне. Толькі на адной шаўковай фабрыцы было каля 800 заяў. Тут адразу ж пасля мітынгу сфарміравалася баявое падраздзяленне.

Атрады народнага апалчэння былі створаны на трубаліцейным, гарбарным, цагельным, аўтарамонтным заводах, мясакамбінаце, у дэпо чыгункі і на чыгуначным вузле, у педагагічным інстытуце, на торфазаводзе “Грабянёва”. Колькасць народных апалчэнцаў дасягнула 12 тысяч.

А. Марозаў

“Магілёўская праўда”, 16 чэрвеня 1964.

Загад: трымаць абарону

Яна абрушылася так знянацку, што людзі нават не паверылі, што гэта – вайна! Вайна, якая будзе грымець не недзе далёка, а тая, якая прыйдзе ў кожную вёску, у кожную хату. І яна прыйшла – у першыя ж дні вайны. Яшчэ не было выбухаў, яшчэ па-мірнаму ўзыходзіла сонца, але ў кожным доме галасілі: праважалі ў салдаты дзе бацьку, дзе сына ці брата. Яшчэ спадзяваліся: вось адгоняць немца і вернуцца, скончыцца гэты кашмар.

Але пайшлі па дарогах бежанцы. Ішлі ўдзень і ўначы. Многа іх ішло… Знясіленыя, абыякавыя. А на ўзбочынах шашы Мінск – Магілёў, перамяшаўшыся з бежанцамі, ішлі чырвонаармейцы, хто з вінтоўкамі, хто не. Ішлі панура, не падымаючы галоў, не адказваючы на пытанні, бо самі не ведалі, дзе той штаб, дзе той тыл, куды трэба патрапіць на перафарміраванне…

Так прыйшла вайна для мірных грамадзян Магілёўскага раёна. Была яшчэ надзея: Чырвоная Армія моцная, яна абароніць…

Ішоў 12-ы дзень вайны. Гітлераўцы здолелі прайсці за гэтыя дні ад Брэста да р. Бярэзіны і нават перайсці яе. Але тут, у міжрэччы Бярэзіны і Дняпра (за 35 – 50 км да Магілёва) яны спатыкнуліся. 3 ліпеня разведвальныя атрады 172-ой стралковай дывізіі (генерал-маёр М. Ц. Раманаў), якімі камандавалі капітан М. В. Мяцельскі і ст. лейтэнант А. П. Ваўчок, уступілі ў сустрэчныя баі з перадавымі падраздзяленнямі нямецкага 46-га танкавага корпуса 2-ой танкавай групы генерала Гудэрыяна. Савецкія воіны знішчылі 14 танкаў і каля роты варожай пяхоты. 5 ліпеня камандзір артдывізіёна Б. Л. Хігрын, які замяніў параненага наводчыка, асабіста знішчыў яшчэ 6 танкаў. На цэлыя суткі затрымалі воіны на гэтым участку гітлераўцаў. Так пачалася абарона Магілёва, якая працягвалася 23 дні: з 3 па 26 ліпеня 1941 г.

Абараняўся Магілёў часцямі 61-га стралковага корпуса, якім камандаваў генерал-маёр Ф. А. Бакунін, 13-ай арміі (генерал-лейтэнант П. М. Філатаў; з 9.07.1941 г. – генерал-лейтэнант Ф. М. Рэмізаў; з 14.07.1941 г. – генерал-лейтэнант В. П. Герасіменка) Заходняга фронту і апалчэнцамі.

План абароны быў распрацаваны штабам 61-га стралковага корпуса, разгледжаны і ўхвалены 1 ліпеня на нарадзе з удзелам прадстаўнікоў Стаўкі Галоўнага Камандавання – Маршалаў Савецкага Саюза К. Я. Варашылава і Б. М. Шапашнікава, 1-га сакратара ЦК КП(б)Б, член Ваеннага Савета Заходняга фронту П. К. Панамарэнкі, 1-га сакратара Магілёўскага абкома КП(б)Б І. М. Макарава і камандзіра корпуса Бакуніна, прызначанага начальнікам абароны Магілёўскага раёна.

Вырашана было стварыць вакол горада абарончыя збудаванні, на іх будаўніцтве з 26 чэрвеня па 10 ліпеня штодзённа працавала ад 30 да 40 тыс. Гараджан і жыхароў навакольных вёсак. За кароткі тэрмін быў выкапаны процітанкавы роў працягласцю больш за 25 км, пабудаваны бліндажы, дзоты, траншэі і эскарпы, устаноўлены мінныя проціпяхотныя і процітанкавыя палі, на некаторых вуліцах –барыкады; у асобных дамах абсталяваны артылерыйскія і кулямётныя агнявыя кропкі; у сценах прабіты байніцы.

На прадпрыемствах, у арганізацыях і ў вучэбных установах фарміраваліся атрады народнага апалчэння.

У адпаведнасці з планам непасрэдная абарона горада ўскладвалася на 172-ую стралковую дывізію (генерал-маёр М. Ц. Раманаў) з прыдадзенымі ёй часцямі і асобнымі падраздзяленнямі.

Прыдадзенымі да 172-ой дывізіі часцямі былі і воінскія падраздзяленні, і атрады народнага апалчэння. 26 чэрвеня 1941 г. быў створаны знішчальны батальён, у які запісалася 500 камуністаў і камсамольцаў. Камандзірам яго стаў нач. школы НКУС М. І. Калугін, камісарам – супрацоўнік гаркома КП(б)Б С. К. Бандарэнка.

Стварэнне знішчальнага батальёна паклала пачатак фарміраванню атрадаў народнага апалчэння. Да 10 ліпеня ў іх налічвалася больш за 12 тыс. чалавек. З работнікаў аблупраўлення НКУС і міліцыі быў сфарміраваны батальён пад камандаваннем К. Р. Уладзімірава і атрад капітана Дз. С. Вольскага. Камандаваў народным апалчэннем І. П. Ваяводзін. Быў створаны зводны полк пад камандаваннем маёра В. А. Кацюшына, у які ўвайшлі батальёны Калугіна, Уладзімірава, некаторыя атрады народнага апалчэння.

Падраздзяленні народнага апалчэння ваявалі ў саставе 388-га, 747-га, 394-га стралковых палкоў. Зводны полк Кацюшына займаў абарону на пазіцыі Казіміраўка – Пашкава – Гаі – Мікалаеўка – Палыкавічы; 394-ы стралковы полк прыкрываў флангі і тыл 172-ой дывізіі на левым беразе Дняпра.

Апалчэнцы змагаліся разам з воінамі мужна і самааддана. З 250 байцоў батальёна Уладзімірава засталося ў жывых 19; атрад Вольскага, абараняючы дняпроўскі мост, загінуў увесь…

На Магілёў наступалі 4 пяхотныя і танкавыя дывізіі з 2-ой танкавай групы Гудэрыяна: на Бабруйск – Магілёўскім напрамку – палкі 23-ай і 7-ай пяхотных дывізій; на Мінска – Магілёўскім – 263-ай і 15-ай пяхотных дывізій. Іх падтрымлівала 3-яя танкавая дывізія. Калі гітлераўцы фарсіравалі Дняпро, у тыл 172-ой стралковай дывізіі Раманава выйшлі 258-ая і 78-ая пяхотныя дывізіі; 17 ліпеня – часці 34-ай і 10-ай пяхотных дывізій.

15 ліпеня адбылася нарада камандавання 172-ой дывізіі, камандзіраў, камісараў, нач. штабоў вайсковых часцей з удзелам сакратароў гаркома КП(б)Б, на якой было вырашана працягваць абарону. І яна працягвалася да 28 ліпеня.

Немцы авалодалі Смаленскам, падышлі да Ельні і Вязьмы, а Магілёў змагаўся – у глыбокім тылепраціўніка, пазбаўлены магчымасці атрымаць падтрымку рэзервамі і боепрыпасамі. Жменькі байцоў, якія заставаліся ад палкоў, прабіваліся праз кальцо акружэння, каб зліцца з войскамі Чырвонай Арміі і працягваць бой.

У адным з артыкулаў, апублікаваным у газеце “Красная звезда” (4.06.1963), Маршал Савецкага Саюза А. І. Яроменка пісаў, што абарона Магілёва заслугоўвае таго, каб аб ёй сказаць у поўны голас.

Беларусь у Вялікай Айчыннай вайне.

1941 – 1945: Энцыкл. Мн., 1990. С. 315 – 316

“Магілёўская праўда”. 3 чэрвеня 1966
Дваццаць тры дні стаялі насмерць, не здаваліся

З успамінаў Маршала Савецкага Саюза, Героя Савецкага Саюза А. І. Яроменкі

Поруч з легендарнай абаронай Брэста і Ліепаі ў гісторыю першых месяцаў Вялікай Айчыннай вайны залатымі літарамі ўпісана гераічная абарона Магілёва часцямі 61-га стралковага корпуса генерал-маёра Ф. А. Бакуніна, і ў першую чаргу 172-ой стралковай дывізіі генерал-маёра М. Ц. Раманава.

Абарону Магілёва можна падзяліць на тры этапы. Першы працягваўся з 3 па 9 ліпеня 1941 г., калі адыходзячыя часці 13-ай арміі, а таксама карпусы, заняўшыя абарону на дняпроўскім рубяжы, разведвальныя і перадавыя атрады вялі напружаныя баі на далёкіх і бліжніх подступах да горада. Злучэнні, якія атрымалі задачу абараняць дняпроўскі рубеж, высылалі разведвальныя групы і атрады, каб сабраць неабходныя дадзеныя аб непрыяцелі. Следам за разведгрупамі ішлі перадавыя атрады ў саставе ўзмоцненага батальёна, кожны – з задачай разведкі боем. Гэтыя атрады ў 20-25 км наперадзе асноўнай лініі абароны сустракалі праціўніка дзёрзкімі ўдарамі, прымушалі яго разгарнуцца ў баявы парадак і прыпынялі рух гітлераўцаў, выйграючы каштоўны час, неабходны для стварэння абароннага рубяжа на Дняпры і канцэнтрацыі войскаў, якія падцягваліся з тылу.

З 9 па 16 ліпеня ўпартыя абарончыя баі ішлі ўжо ў перадполлі Магілёва; прадпрымаліся шматлікія контратакі з мэтай ліквідаваць плацдармы, захопленыя непрыяцелем на ўсходнім беразе Дняпра на абодвух флангах корпуса. Важнейшым вынікам баёў другога этапа было выматванне і перамолванне жывой сілы ворага і ягонай тэхнікі.

Трэці этап працягваўся з 16 па 27 ліпеня, калі войскі, гераічна абараняўшыя Магілёў, аказваліся поўнасцю акружанымі. 172-ая стралковая дывізія і адзін полк 110-ай стралковай дывізіі былі адрэзаны ад астатніх часцей корпуса. На гэтым этапе з асобай сілай праявіліся самаадданасць і гераізм абаронцаў дняпроўскага рубяжа. Да гэтага ж этапа адносяцца і спробы вырвацца з акружэння. Часці непакорнага магілёўскага гарнізона прыкавалі да сябе цэлы армейскі корпус ворага, збілі тым самым яго наступальны парыў на галоўным напрамку.

Вакол Магілёва працягласцю 25 км быў створаны абаронны абвод з больш ці менш шырокай паласой перадполля. Абарона была, такім чынам, кругавой і мела мэтай не даць ворагу ўварвацца ў горад.

Усе 23 дні дальняй і бліжняй абароны баі вяліся на зямлі Магілёўскага раёна, уцягваючы ў жорсткую бойку мясцовае насельніцтва акаляючых Магілёў вёсак і пасёлкаў. Гарэлі дамы, узрываліся масты, густа пасыпаліся свінцом куль і асколкаў засеяныя хлебам палі, гатовыя да сенакосаў лугі.

Неабходна было спыніць ворага хоць на дзень…

Генерал-маёр Раманаў у адпаведнасці з указаннямі камандзіра 61-га корпуса генерал-маёра Бакуніна ўдакладніў задачы, арганізаваў узаемадзеянне паміж часцямі, сістэму агню і забеспячэння ўсімі відамі баявой тэхнікі. Для разведкі лініі абароны камандзір дывізіі выдзеліў стралковае падраздзяленне 514-га палка пад камандаваннем старшага лейтэнанта А. П. Валчка і асобны разведвальны атрад пад камандаваннем капітана М. В. Мяцельскага. 3 ліпеня яны ўступілі ў сустрэчныя баі з перадавымі падраздзяленнямі нямецкага 46-га танкавага корпуса 2-ой танкавай групы Гудэрыяна. У баях воіны знішчылі 14 гітлераўскіх танкаў каля Бялыніч і в. Чачэвічы. Яны выкарыстоўвалі не толькі супрацьтанкавую зброю, але і звязкі гранат, бутэлькі з гаручай сумессю. У палках пасля гэтага ўзнікла ідэя ствараць каманды знішчальнікаў танкаў. На добраахвотных пачатках яны былі створаны ў кожным палку. У такія каманды ўступалі і байцы народнага апалчэння, якія добра ведалі мясцовасць. Знішчальнікі нападалі на пункты размяшчэння гітлераўскіх войск і наносілі ім вялікія страты, асабліва ўдалымі іх дзеянні былі ноччу.

Вельмі жорсткія баі пачаліся з 5 – 8 ліпеня. Непрыяцель адцясніў наша баявое прыкрыцце і выйшаў на блізкія подступы да горада. Чатыры дні фашысцкія танкі з мотапяхотай бесперапынна атакавалі пазіцыі 388-га палка. Воіны палка наносілі вялікія страты ворагу і ўтрымлівалі свае пазіцыі. Спробы танкавых часцей гітлераўцаў з ходу захапіць Магілёў былі сарваны. Затым настала часовае зацішша, але 11 ліпеня аднавілася моцнае наступленне ворага на ўсім фронце дывізіі. Тры дні ішлі бесперапынныя баі. Глыбіня нашай абароны была каля 25 км. Вораг уклініўся ў яе месцамі кіламетраў на 16. Але, выкарыстоўваючы рэзервы, умела манеўруючы сіламі, генерал Раманаў арганізаваў рад контратак, у выніку якіх вораг быў адкінуты і лінія абароны выраўнена. 11 ліпеня гітлераўцы фарсіравалі Дняпро на поўдзень ад Быхава, пачалі пашыраць плацдарм у раёне в. Сідаравічы. Асабліва адказная задача лягла на 747-ы полк.

З 17 ліпеня баі разгарнуліся ў глыбіні абароны. І тут выключную ўпартасць і сапраўдны гераізм праявіў 747-ы полк з камандзірам А. В. Шчагловым, начальнікам штаба Г. І. Златаустаўскім, камісарам С. П. Манахавым.

15 – 19 ліпеня абстаноўка крайне абвастрылася ў раёне в. Буйнічы на ўчастку 388-га стралковага палка, якім камандаваў палкоўнік С. Ф. Куцепаў. Кожны дзень па некалькі разоў атакаваў вораг пазіцыі батальёна капітана Абрамава. Байцы біліся амаль да апошняга. Разам з апалчэнцамі байцы батальёна ў жорсткіх баях знішчылі 39 фашысцкіх танкаў. Смерцю храбрых загінуў капітан Абрамаў. Героямі паляглі амаль усе байцы… Нягледзячы на вялізныя страты, тыя, хто застаўся ў страі, былі поўныя мужнасці і гатоўнасці працягваць няроўную барацьбу. Але камандзір дывізіі М. Ц. Раманаў разумеў, што ў ходзе баёў надышоў такі момант, калі далейшая абарона дняпроўскага рубяжа на абмежаваным участку не магла ўжо больш мець аператыўнага значэння. Спроба заставацца далей на займаемых пазіцыях пагражала знішчэннем падначаленых яму войскаў. Боепрыпасы і харчаванне былі зрасходаваны, папоўніць іх не было ніякай магчымасці. Лінія фронту адкацілася далёка на ўсход… І Раманаў аддаў загад з надыходам цемнаты ў ноч на 26 ліпеня нанесці ўдар па ворагу і вырвацца з акружэння. Але сілы былі вельмі няроўныя, большасць байцоў пры прарыве загінула, астатнія вымушаны былі прабірацца праз лясы на ўсход. Цяжка паранены быў і М. Ц. Раманаў. Загінулі камандзіры 388-га стралковага палка палкоўнік С. Ф. Куцепаў, 340-га лёгкага артылерыйскага палка палкоўнік І.С. Мазалаў і многія, многія іншыя…

Еременко А. И. Героический Могилёв. 

У кн.: Солдатами были все. 

Мн.,1972. С. 55-62

Приказание по 3/388-му стрелковому полку. 2.07.41

Роща у разъезда Буйничи

1. Командир батальона приказал:

2. Роты остаются в своих районах; районы совершенствовать в инженерном отношении.

3. Организовать тыл таким образом, чтобы в случае сбора батальона для движения сам сбор занял не более 30 – 40 минут.

4. Каждому взводу в тылу иметь ровики для отправления естественных надобностей.

5. Оружие ни на одну секунду не выпускать из рук: где боец – там винтовка.

6. Организовать учебу во взводах и отделениях, главным образом обратить внимание на умение пользоваться винтовкой С. В. Т.

6. Командирам рот учить свои управления.

7. Провести беседу с бойцами о борьбе с танками, обратив особое внимание на то, что стрелки и ручные пулеметчики стреляют только по амбразурам и щелям. Приготовить в окопах связки гранат.

8. Командирам рот и подразделений выбрать свободное время для проведения смотра своих подразделений. Смотр проводить в закрытой местности в масштабах взвода.

9. Обдумано и планово организовать работу и отдых, занятия; иметь на сон 4 – 6 часов в сутки.

10. Категорический приказ: ни одного болтающегося в районе занимаемой обороны. За нарушение командование полка будет принимать самые строгие меры.

11. Без разрешения командира батальона ни одного кусочка сухаря из выданных на руки н. з. (продуктов) никому не расходовать.
Подпись
ЦАМО РФ, ф. 388 сп., воп. 12711, спр. 1.

Выявіў і падрыхтаваў да друку М. Барысенка

Из Доклада пом. нач. штаба 172-й стрелковой дивизии майора В.А.Катюшина

В районе Барсуков прорвалось до 100 танков пр-ка на уч-ке 187 сд. Во взаимодействии с б-нами 172-й уничтожает пр-ка в р-не Сидоровичи.

Из Донесения командира 2-го дивизиона 601-го ГАП капитана Шпакова

На ю. опушке ур. Шаблевщина, к 19.00 11.07.41.

С рассветом 11/7.41 на рубеже Сидоровичи обнаружено до батальона пехоты пр-ка с 2-мя артбатареями и минометами. Боем выявлено 16 – 17 пулем. гнезд в лощинах и высотах, прилег. к д. Сидоровичи.

В 3.00 11/7 1/747 сп со 2/601 ГАП заняли б. поз. приступили к вып. поставленных б. задач. Бой продолжался непрерывно до 13.00 по уничтож. пр-ка. Пр-к  открыл сильный руж.-пулеметн. и арт. огонь, который длился в течен. всего дня. Ввиду превосх. сил у пр-ка овладеть д.Сидоровичи нам не удалось. Б-н, неся потери от руж.-пулем. огня и авиации, отошел к д. Слободка. Д-н (дивизион) был оставлен без пехоты на ОП и находился в окружении в течение 3 часов… Д-н вступил в неравную схватку. 3 орудиями прямой наводкой шрапнелью и гранатами отражал атаки пр-ка.

Искл. героизм проявил огневой взвод 4 бат. л-та Романенко. Точно был выполнен приказ ком. д-на не отступать, а поставить ор. на прямую наводку. Громили пр-ка во всех направлениях шрапнелью и гранатой.

Отважно действовал адъютант старший л-т Пушков – организовал группу стрелков и пулеметчиков, которые вели огонь… с огн. взводом…

Мат. часть исправна. Обеспечен выход полковой и ПТ артиллерии 747 сп., которая находилась в руках пр-ка без ком. состава и бойцов. П/прикрытием огня д-на были вынесены с поля боя раненые пульроты стрелки 747 сп и отправлены в ПМП (пулевой медпункт). Д-н организованно вышел из боя на шоссе Слободка д/перегруппировки сил.

Потери.

Геройски погиб нач. связи д-на мл. л-т Барсуков (взвод управления) – исключительно стойкий, умелый, беспредельно преданный Родине командир, беспартийный большевик. Ранен (4 бат.) красноармеец Гапуляк Степ. Iв. На 5 бат. 6 чел. ранено.

Прошу представить к правит. награде:

Ст. адъютанта д-на л-та Пушкова; к-ра (командира) 4-й бат. л-та Романенко Ив. Тимоф.; к-ра орудия серж. Гришина Алексея Вас.; кр-ца (красноармейца) Савичева Ив. Вас. – взв. упр.; наводчика I ор. (орудия) кр-ца Келлера Ив. Март.; наводчика 3 ор. кр-ца Губера Давида Давид.; к-ра взвода мл. л-та Тригуб.; к-ра отд-я разведки с-та Карпенка Фед. М.; мл. политрука Анохина Виктора Мих. (4-я бат.); оруд. номера кр-ца Бибикова; кр-ца ездового Крейнера Эмануила Александровича.

Прошу объявить благ. в приказе по полку отличившимся в бою 11.07.41.

Ружичу Андр. Вас. – к-ру огн. взвода; Бано Степ. Ив. – к-ру орудия; Канцурову Фед. Иосиф. – к-ру оруд. номер; Хасамутдинову Зейнуле Гумаровичу – к-ру езд.; Бобылеву Никол. Ив. – к-ру езд.; Дейтхе Ив. Ив. – к-ру ор. номер; Калмыкову Никол. Григ. – ор. номер; Рыжеволову Ив. Вас. – кр-ц связисту; Гуцуляк Стеф. Ив. – кр-цу; Аипову Катай – кр-ц езд.; Кунгурцеву Никол. Анд. – кр-ц езд.; Сухомлину Петр. Зин. – кр-ц связной.

Из Доклада нач. штаба 601-го ГАП и ПП-747 капитана Алешина

14.07.41 15.00 Группа ПП занимает прежний боевой порядок. 1/747 со 2/601 ГАП под давлением превосходящих сил пр-ка отошел на основной рубеж обороны. Пр-к занял Вильчицы, Затишье, Быстрик. По сведениям местных жителей, в р-не Сидорович – танки пр-ка неустановленной численности. Пр-к одиночными выстрелами обстреливает р-н 7-й батареи 3/601 ГАП (четыре выстрела снарядами 155 мм калибра). Стрельба велась в направлении д.Лыково и по р-ну с радиомачтами, что 1 км зап. д. Гребенево.

Наши части отошли на рубеж: д.Новоселки – совхоз Вейно – опушка рощи, что с-западнее в. Подгорье. Артиллерия группы ПП в р-не Затишье, Колос.

Потери на 14.07.41 г.: ранено ср. комсостава 2 чел., рядовых 3 чел., без вести пропавших 2 чел. При отходе на основной рубеж обороны подорвана автомашина с оборудованием – автомастерская, 2 ор. 122 мм, уничтожен пр-ком один зар. ящик, повреждены одна стереотруба и 2 буссоли.

Вывод: сведения о пр-ке подлежат уточнению. Группа ПП вполне боеспособна, имеет 11 ор. 122 мм и два ор. 152 мм. Снарядов 122 мм кол. 2094, 152 мм 200. Пол.-моральное сост. личного состава хорошее.

Из боевого донесения ПНШ-1 601-го ГАП  группы ПП-747 сп капитана Локтионова

15.07.1941 г. 747 с полк на ю/зап. опушке леса юго-вост. Затишье.

1) 11.07.41г. группа ПП занимает б/порядок на прежнем месте. В 11.00 высланы 1/747 сп со 2/601 ГАП для ликвидации десанта пр-ка в р-не Сидоровичи. В 16.00… вошел подчинением группы 747 3/493 ГАП.

2) 12.07.41 г. в 21.00 1/747 сп со 2/601 ГАП вошел в соприкосновен. с пр-ком и утром вступил в бой на рубеже д. Ново-Милеевка. В раз-ре боя под воздействием сильного руж.-пулемет. и арт. огня, а также обстрела с самолетов 1/747 сп, не предупредив ком. д-на, отошел, в результате чего 4-й батарее 2/601 ГАП пришлось вести бой с фашистами одной… Батарея вела огонь прямой наводкой, нанося большие потери пр-ку. В это время НШ группы ПП 747 к-н Алешин ехал к дивизиону. Получив сведения о состоянии д-на, принял меры для вывода д-на на новый рубеж, заставив прикрывать отход д-на собранные им подразделения 1/747 сп.

Благодаря стойкости и решительности д (действий) с/4-ой батареи, возглавляемой л-том Романенко и его заместителем по п/ч мл. политруком Анохиным и принятых реш. мер нач. штаба, д-н был выведен на новый рубеж и сохранен д/дальнейших действий.

Потеряно: один убит, 6 чел. ранено. Убито 2 лошади, уничтожена 1 автомашина с боеприпасами. Повреждено 1 орудие.

13.07.41 г. Пр-к силой до батареи и 8 танков занимал рощу «Квадратная», что юго-западнее Буйничи в 1 км (квадрат 1970). В рез-те обстрела 6-й батареей подбито 1 орудие.

Из донесения ПНШ-1 601-го ГАП и ПП-747 сп капитана Локтионова

15.07.41. Противник силой до 2 б-нов с артиллерией и 60 танков занимают Вльчицы, Князевку, Быстрик.

1/747 сп со 2/601 ГАП наступает совхоз «Вейно» - зап. окраина Князевка. Запрудье (ближняя задача овладеть Запрудьем, в дальнейшем овладеть южной окраиной леса севернее Ново-Милеевки).

12.30 по донесению штаба 747 сп сосед справа 507-й сп (их 187-й сд 45-го ск-авт.) успеха не имел, залег и окопался. Ввели в действие 3/493 ГАП для поддержки 507-го сп. Идет ожесточенный бой. Сведений о потерях и трофеях нет.

Опер. сводки и донесения ежедневно высылаем через опер. дежурного 172-й сд.

Из распоряжения командования 601-го ГАП

Штаб группы ПП. Лес ю.-в. Затишье 1 км. 19.07.41 г. 20.00 Карта 50 000.

К-рам 2/601-го ГАП, 3/601-го ГАП, штабной батарее 3/493-го ГАП.

Объявляю б/распоряжение № 13, штаба НАД 172-й сд.

«Начальнику артиллерии боевого участка № 3 п-ку Якушеву, боевое распоряжение № 13, штаб НАД 172 сд. южн. окр. Могилева, ул.Менж. шк. № 11. 19.07.41 г. карта 50 000.

Во исполнение приказания нач-ка артиллерии 61 ск приказываю:

1. Д/борьбы с танками, бронемашинами и автомашинами пр-ка немедленно организовать в автополках и отд. д-нах по 1 истребит. группе в составе: 1 ср. к-р и 4 кр-ца (жел. добровольцы).

Вооружение истребит. группы: пистолеты-автоматы, автом. винтовки, р-е п-ты (ручные пулеметы), связки гранат, бутылки с бензином или «КС».

Задача: п/рук-вом и по указ-ю шт. див-ии уничтожение танков и бронемашин в полосе об-ны див-ии путем активного выдв-я истребит. отрядов в районы сосред-я пр-ка.

2. Создать в артполках и отд. д-нах по одной диверс. группе в составе: 1 ср. к-р и 3 – 4 кр-ца. Вооружение группы – винтовки-автоматы, р. пулеметы, мины, ВВ.

Задачи: п/рук-вом и по указ. шт. дивизии минир. дорог и путей сообщения на территории, занятой противником в полосе обороны дивизии, подрыв складов, хранилищ, боеприпасов, горючего и т.д.

3. О сформировании группы донести мне к 4.00 20.07.41 Нач. арт. 172 сд п-к Соловьев. Нач. штаба арт. 172 сд под-к Перминов».

Во исп-е данного б/распоряжения приказываю:

1. Назначить к-ром истребит. группы полка, изъявившего добр. согласие ком-ра взвода ПВО шт. батареи мл. л-та Куменкова.

2. Назначение к-ра диверс. группы до изъявлен. добр. согласия со стороны к-ров оставить открытым.

3. Объявить всему л. с. (личному составу) дивизиона настоящее расп-е и составить списки добр-цев, желающих вступить в организуемые группы и составленные списки в штаб полка к 2.00 20.07.41.

Окончательно отобранные добр-цы в группы будут объявлены дп-ным распор-ем.

К-р полка п-к Якушев.

Военком полка бат. ком-р Милютин.

НШ полка к-н Алешин.

Из боевого донесения ПНШ-1 601-го ГАП и ПП-747 сп капитана Локтионова

21.07.41 г. …На участке 747 сп и 601 ГАП в районе ю-в Луполово сбито 2 фашистских бомбардировщика типа «Юнкерс». Самолеты сгорели, взято в плен 3 герм. летчика. Во время взрыва бомбы под горящим самолетом ранено 4 чел.
ЦАМО РФ, ф.12884, спр. 280436, с. 1 – 11

Матэрыял выявіў і падрыхтаваў да друку Б. Гардзееў

Из донесения командующего тылом группы армии «Центр» главному командованию сухопутных войск вермахта (генерал-квартирмейстру)

Перевод с немецкого

10-дневная сводка по состоянию на 29.09.41

В отчетном периоде повсюду на территории тыла группы армий «Центр» появились разрозненные партизанские группы, которые немедленно беспощадно подавлялись и в большинстве случаев уничтожались. В то время как в ходе боев противник нес большие потери в живой силе, к нашей радости собственные потери были совершенно незначительными. Это свидетельствует о том, что войска постепенно изучили партизанскую тактику и достигли в борьбе с ними хороших успехов. В ходе одной из таких операций удалось взять в плен раненого бывшего защитника Могилева, командира 172-й стрелковой дивизии генерала Романова.

За командующего тылом группы армий «Центр»

Начальник штаба Рюбезам

НАРБ. ф. 4683, воп. 3, спр. 1017, л. 92
Падрыхтаваў да друку У. Лемяшонак

Успамінае Іван Мікалаевіч Макараў, былы сакратар абкома КП(б)Б

Часці 172-ой стралковай дывізіі размеркаваліся для абароны на наступных участках: у раёне вёсак Цішоўка – Буйнічы заняў абарону 388-ы полк С. Ф. Куцепава. Яго падтрымліваў 340-ы легкі артылерыйскі полк І. С. Мазалава. Рубеж іх абароны пачынаўся ў в. Цішоўка і заканчваўся ў в. Сяльцы. На заходнім беразе Дняпра (раён вёсак Пашкава – Цішоўка) дзейнічалі 514-ы стралковы і 493-і гаўбічны артылерыйскі палкі. На паўднёвы ўсход ад Магілёва, на левым беразе Дняпра, заняў абарону 747-ы стралковы полк А. В. Шчаглова. Ён меў задачу абараняць участак на поўдзень ад Магілёва – у раёне в. Дашкаўка. Занялі свае агнявыя пазіцыі артылерысты 340-га, 443-га і 601-га палкоў. Процітанкавая артылерыя асядлала ўсе дарогі, якія падыходзілі да абласнога цэнтра.

Гэтыя часці і адбілі першы, лабавы ўдар гітлераўцаў. Калі з 3 па 9 ліпеня баі ішлі на дальніх подступах да Магілева, то з 9 ліпеня абаронцы горада змагаліся ўжо на асноўным рубяжы. Фашысцкія войскі разгарнулі наступленне на акружэнне горада. Пад прыкрыццем артылерыйскага агню 12 ліпеня яны паспрабавалі прарвацца ў Магілёў з поўдня, у раёне в. Буйнічы. Стаўка рабілася галоўным чынам на ашаламляльнай моцы танкавы ўдар. Жорсткі бой працягваўся 14 гадзін. Браніраваныя пачвары, здавалася, занялі ўсё поле, але ні жахлівы роў матораў, ні кулямётна-гарматны агонь не пахіснуў баявога духа байцоў палкоўніка Куцепава і народных апалчэнцаў. Падпусціўшы машыны на блізкую адлегласць, яны закідвалі іх гранатамі і бутэлькамі з гаручай сумессю, ва ўпор расстрэльвалі пяхоту непрыяцеля. Выключную адвагу праявілі ў гэтым баі артылерысты палкоўніка І. С. Мазалава.
Адразу пасля таго, як варожая атака захлынулася, мы з І. П. Ваяводзіным прыбылі сюды, на Буйніцкае поле, выказаць падзяку, сваё захапленне стойкасцю, мужнасцю, уменнем змагацца тым, хто ўтрымаў тут абарону. Апалчэнцы таксама дзякавалі – за добра наладжаную сувязь, за боепрыпасы, медыцынскую дапамогу.

Гледзячы на палаючыя танкі, я думаў аб выключнай мужнасці нашых байцоў і камандзіраў. Адна з варожых машын застыла ля самага бліндажа. Расказвалі, што фашысты выпусцілі па ім амаль ці не ўвесь боекамплект, але разбурыць так і не змаглі. Затое не вытрымаў сам танк – яму хапіла некалькі гранат…

16 ліпеня непрыяцель акружыў Магілёў. Пачалася барацьба за важныя прыгарадныя населеныя пункты: Пашкава, Гаі, Казіміраўку, Цішоўку, Буйнічы, Вейна, Грабянёва, Любуж, Халмы, Лупалава. Некалькі разоў за дзень з рук у рукі пераходзілі Грабянёва і Вейна.

17 ліпеня штаб 172-ой дывізіі і яго тылавыя падраздзяленні, медсанбат перамясціліся ў горад. Варожыя войскі накіравалі ўдар на Палыкавічі, Пашкава, Лупалава. Раніцай пасля бамбёжкі і артпадрыхтоўкі пачалося наступленне непрыяцеля і на ўчастку 388-га палка С. Ф. Куцепава. Вечарам немцы атакавалі зводны полк В. А. Кацюшына.

18 ліпеня жорсткія баі праходзілі па ўсёй паласе абароны дывізіі. Увесь час узнікалі рукапашныя схваткі. Дывізія несла значныя страты, але свае пазіцыі адстаяла. На правым беразе Дняпра ў цяжкім баі адбілі танкавую атаку, знішчыўшы 19 танкаў, але праціўніку амаль удалося разрэзаць нашу абарону па Дняпры. Адзін толькі мост злучаў цяпер артылерыйскі полк Шчаглова з правым берагам.

19 ліпеня варожыя войскі зноў атакавалі полк Кацюшына і, страціўшы 20 танкаў, занялі в. Гаі. Атрымаўшы дапамогу, кацюшынцы ў гэты ж дзень выбілі непрыяцеля з Гаёў, але 20 ліпеня фашысты зноў завалодалі в. Гаі, захапілі Нова-Пашкава, Казіміраўку. З вялікімі стратамі зводны полк адыйшоў да в. Яснае…

21 ліпеня паўсюды панавала зацішша: немцы хавалі загінуўшых. Горад апаясаўся могілкамі з бярозавымі крыжамі.

22 – 23 ліпеня Магілёў днём і ноччу бамбілі. Гарэлі дамы ў цэнтры і па ваколіцах. Каб стрымаць ворага, палкоўнік І. П. Ваяводзін паслаў да р. Дубравенкі рэзервную роту апалчэнцаў і выдзеліў ім лёгкі танк.

24 ліпеня з вялікімі стратамі немцам удалося заняць станцыю Лупалава і выйсці на шашу Магілёў – Орша. Уздоўж яе абарону трымала ўзмоцненая група лейтэнанта Пугачова, якой дапамагалі батарэі двух гаўбічных палкоў – 473-га і 601-га.

25 – 26 ліпеня баі вяліся ўжо на вуліцах горада. У штабе дывізіі адбылася нарада. Камісар дывізіі Л. К. Чарнічэнка зачытаў загад Генштаба: «Пакінуць горад». Генерал М. Ц. Раманаў прапанаваў план прарыву: зводнаму палку В. А. Кацюшына працягваць вулічныя баі і прыкрываць адыход калоны; перад світаннем, 26-га, узарваць мост. Аперацыю назначылі ў ноч на 26 ліпеня. Пасля выхаду асноўных сіл з акружэння бой у Магілёве працягваўся яшчэ да 28 ліпеня. Затым рэшткі абаронцаў горада пераправіліся праз раку і аб’ядналіся пазней з войскамі 13-ай арміі.
Макаров И. Н. Флаги над городом. У кн.: Солдатами были все. Мн., 1972. С. 48 – 54.

Баі ішлі у тыле ворага

У асаджанным горадзе і яго аколіцах засталіся 172 – ая дывізія, сфарміраваны ў Магілёве батальён пад камандаваннем Кавалёва, полк НКУС, які складаўся з двух батальёнаў (першы – з курсантаў Магілёўскай школы НКУС, мясцовых работнікаў НКУС і НКДБ; другі – з работнікаў міліцыі) і Магілёўская дывізія апалчэнцаў. На працягу 12 сутак яны адбівалі ярасныя варожыя атакі.

17 ліпеня пад прыкрыццем артылерыйскага агню 100 варожых танкаў зноў спрабавалі прарвацца ў раёне саўгаса Буйнічы. І зноў храбрасцю і адвагай праславілі сябе воіны палка Куцепава і народныя апалчэнцы шаўковай фабрыкі Магілёва пад камандаваннем Кандрацьева. Падпусціўшы варожыя войскі на блізкую дыстанцыю, яны закідалі фашысцкія танкі звязкамі гранат і бутэлькамі з бензінам, ва ўпор расстрэльваючы нямецка-фашысцкую пяхоту. Вораг пакінуў на полі 40 падбітых танкаў, сотні трупаў сваіх салдат і афіцэраў. Нямецка-фашысцкія войскі былі адкінуты на 15 кіламетраў.

У ноч на 18 ліпеня гітлераўцы фарсіравалі Дняпро і захапілі Лупалава. Восем дзён воіны Чырвонай Арміі і апалчэнцы адбівалі жорсткія атакі, абараняючы тут перадмоставае ўмацаванне.

На світанні 22 ліпеня сотні п’яных фашысцкіх салдат і афіцэраў кінуліся праз мост у атаку, але воіны, апалчэнцы пад камандаваннем Цярэнцьева і рота міліцыі пад камандаваннем Вольскага сустрэлі іх магутным шквалам ружэйна-кулямётнага агню.

24 ліпеня – новыя баі. Угэты дзень фашысты шаснаццаць разоў кідаліся ў атаку на цэнтральную частку горада з боку Лупалава. Але абаронцы стаялі насмерць. Не менш ярасна атакі фашысцкіх войскаў ў гэтыя дні адбівалі воіны Чырвонай Арміі і народныя апалчэнцы ў районе Машакоўкі, Пашкава, вакзала, дзіцячага дома № 4 і цагельнага завода № 7. Асабліва вызначыліся ў гэтых баях апалчэнцы магілёўскага чыгуначнага вузла.
М. Каралёў

Бой за вёску Сідаравічы

11 ліпеня 1941 г. фашысцкія войскі пераправіліся праз Дняпро ў раёне ст. Барсукі і ўклініліся ў нашу абарону каля вёсак Следзюкі – Сідаравічы – Прыбярэжжа. У 14 гадзін варожы батальён пяхоты з танкамі і бронемашынамі, падтрыманы дэсантам, які высадзіўся ля вёсак Косцінка і Махава, захапіў в. Сідаравічы і пачаў пашыраць у гэтым раёне плацдарм.

Камандзір 747-га стралковага палка падпалкоўнік А. В. Шчаглоў дакладваў, што ў раёне Сідаравічаў з’явіліся буйныя варожыя сілы. Генерал-маёр М. Ц. Раманаў загадаў яму знішчыць фашыстаў, перашкодзіць пераправе, вызначыць сілы і намер праціўніка. Падпалкоўнік Шчаглоў сфарміраваў зводны атрад на чале з начальнікам штаба палка маёрам Г. І. Златаустаўскім. Палітруком быў назначаны І. А. Берук. Атрад уключаў у сябе стралковы батальён курсантаў палкавой школы, дзве артылерыйскія батарэі, дывізіён 493-га артылерыйскага палка, а таксама разведатрад капітана М. В. Мяцельскага. Трэба было дзёрзка контратакаваць пераўзыходзячыя сілы ворага.

На світанні 12 ліпеня атрад Златаустаўскага скрытна заняў зыходнае становішча ля паўдневай ускраіны в. Слабодка. Нечакана для ворага наша артылерыя і мінаметы адкрылі моцны сканцэнтрыраваны агонь па мотапяхоце і танках праціўніка. Адразу загарэліся 3 танкі, падбітыя батарэяй капітана Трафімава. Гарэлі варожыя аўтамашыны і бензацыстэрны, аблітыя бензінам узарваных бензазапраўшчыкаў, палалі браневікі і танкі.

Пяхота і разведчыкі ўварваліся ў Сдаравічы, няшчадна знішчаючы фашыстаў. Вораг адступіў да Дняпра, але на наступны дзень падрыхтаваўся да адказнага ўдару, сканцэнтраваўшы свае танкі і пяхоту на зыходнім узлеску ля Сідаравічаў.

Атаку ворагі пачалі з моцнай артпадрыхтоўкі. Зараўлі маторы танкаў, у паветры з’явіліся бамбардзіроўшчыкі. Да 40 танкаў і да палка пяхоты рушылі па двух кірунках: па прасёлкавай дарозе з Сідаравічаў на Нядашава і па Гомельскай шашы на Магілеў. Завязаўся жорсткі бой, які пераходзіў у рукапашны. Стойка і мужна змагаліся нашы воіны. У варожыя танкі ляцелі звязкі гранат і бутэлькі з гаручай сумессю. Адкрылі агонь процітанкавыя гарматы.

Да акопаў, дзе размясцілася рота лейтэнанта Давыдава, у разгорнутым баявым парадку на вялікіх скарасцях ішлі танкі з чорнымі крыжамі. За імі беглі гітлераўскія аўтаматчыкі, усё перад сабой паліваючы свінцом. «Танкі прама», – падаў каманду Давыдаў і спакойна, быццам на занятках агнявой падрыхтоўкі, пайшоў па акопу з бутэлькай «КС» насустрач браніраванай машыне. Танк рухаўся ўперад. Гарматы і куляметы палівалі ўсё вакол смяротным агнём. Вось высунулася з акопа галава Давыдава, мільганула загарэлая рука. Кінуўшы бутэльку, лейтэнант схапіўся за акрываўленую галаву. Машына яшчэ некаторы час рухалася, але вось па яе брані пабег агонь: танк запалаў. Па прыкладу камандзіра куляметчык малодшы сяржант Кабаўны, а за ім іншыя байцы працягвалі лік падбітых і знішчаных фашысцкіх танкаў. Праціўнік прадпрымаў атаку за атакай, але воіны стаялі насмерць…

У баях пад Сідаравічамі вызначылася першая кулямётная рота 1-га батальёна пад камандаваннем старшага лейтэнанта Бордуна. Сам ён у разгар бою быў кантужаны і паранены, але калі апрытомнеў, заўважыў, што змоўк апошні кулямёт. Пераадольваючы боль, старшы лейтэнант падпоўз да яго. З узгорка з крыкам: «Рус, здавайся!» беглі гітлераўцы. Падпусціўшы іх на крокаў сорак, Бордун падрэзаў варожы ланцуг доўгай і трапнай куляметнай чаргой. Калі скончыліся патроны, камандзір пусціў у ход гранаты. Апошняй падарваў сябе і абступіўшых яго гітлераўцаў.

Амаль поўнасцю загінуў разлік адной з гармат – у жывых застаўся толькі паранены Варанкоў. Да апошняй хвіліны ён вёў агонь.

На станіне гарматы памёр смяротна паранены палітрук Аляксандр Паўлавіч Смірноў, падбіўшы перад гэтым два смяротныя танкі.

Салдат Крылоў на трафейнай бронемашыне ўварваўся ў стан ворага і раздавіў варожую гармату разам з немцамі.

Напружанне бою дасягнула крытычнага моманту, калі на правы фланг, дзе абараняліся курсанты палкавой школы, прарваліся танкі праціўніка. Усё патанула ў дыме і агні. Дзень стаў падобны на ноч. Маёр Златаустаўскі быў сур’ёзна паранены, але поле бою не пакідаў. Па яго загаду на правы фланг была накіравана процітанкавая батарэя. Курсанты палкавой школы, прапусціўшы танкі праз свае акопы, падбілі тры з іх. Яшчэ тры танкі адбілі батарэйцы, нечакана абрушыўшы на іх свой агонь. Варожая атака захлынулася.

13 ліпеня бой без перапынку працягваўся 10 гадзін. За два дні воіны 747-га палка разам з артылерыстамі 493-га артпалка падбілі і спалілі да 20 танкаў, знішчылі 30 аўтамашын і бензазапраўшчыкаў, шмат гармат і мінамётаў праціўніка. Значныя страты панёс і атрад Златаустаўскага. Пад покрывам ночы ён адышоў на зыходныя пазіцыі свайго палка. Сам Златаустаўскі быў накіраваны ў шпіталь. Крыху пазней ён трагічна загінуў пры спробе прарвацца з акупіраванага немцамі Магілева.
Падрыхтаваў да друку поводле матэрыялаў краязнаўчага музея сярэдняй школы в. Сідаравічы

І. Гуркоў

З успамінаў Рыгора Маісеевіча Ганчара, Героя Савецкага Саюза, былога палітрука палкавой школы

Я быў палітруком палкавой школы 747-га стралковага палка 172-ой стралковай дывізіі. Камандаваў палком падпалкоўнік А. В. Шчаглоў. Палкавая школа, якая рыхтавала малодшы камандны састаў, была гонарам палка.

Так здарылася, што курсанты школы ў саставе палка Шчаглова сталі абаронцамі Магілёўшчыны і заслужылі асаблівую славу легендарных герояў. Без страху глядзелі юнакі ў вочы смерці.

Пасля жорсткага бою пад Сідаравічамі курсанты змагаліся ў раёне Лупалава. Сюды фашысты кінулі вялікія сілы, пацяснілі нашы падраздзяленні, захапілі станцыю. Неабходна было высветліць, дзе знаходзяцца танкі і артылерыя праціўніка. На разведку быў накіраваны камандзір аддзялення палкавой школы Беккожын. Хлопец з далекага Казахстана абышоў непрыкметна баявое ахраненне ворага, пранік у размяшчэнне баявых пазіцый і штабоў. Назад давялося прабівацца гранатамі. Па разведчыку адкрыла агонь батарэя. Шалёна білі аўтаматы. Асколак міны навылет прабіў Беккожына. Сцякаючы крывёю, абяссілены, здзейсніўшы, здавалася б, немагчымае, ён поўз да сваіх пазіцый і выканаў абавязак воіна.

Найцяжэйшыя кровапралітныя баі вяліся ля маста, які звязваў горад з прыгарадам Лупалава. Сабраўшы апошнія сілы курсантаў, мы павялі іх у бой, каб разам з іншымі падраздзяленнямі выбіць ворага з Лупалава. З клічам “За Радзіму!”, ведучы агонь на хаду, побач са мною беглі камуніст Юрчанка, намеснік палітрука нашай школы Валодзя Возны. Контратака скончылася рукапашнай схваткай. У бой былі ўведзены ўсе сілы палка. Там, дзе было асабліва цяжка, я бачыў падпалкоўніка Шчаглова і камісара Кузняцова. У гэтым баі мой друг Уладзімір Возны загінуў…

Вырваўшыся з невялікай групай курсантаў далека ўперад, мы былі адрэзаны ад іншых падраздзяленняў. Лупалава і мост ужо былі заняты ворагам. З горсткай цяжка параненых, адстрэльваючыся, мы адыходзілі ўздоўж прыбярэжных зараснікаў у напрамку чыгуначнага маста праз Дняпро. Немцы неадступна праследавалі нас. Ззаду Дняпро.Злева ўзарваны чыгуначны мост. Прыйшло адзінае рашэнне – выкарыстаць яго некаторыя пралёты, якія знаходзіліся ў вадзе. Прыкрываючыся невялікім заслонам, раненыя па мосце і па вадзе прабіваліся ў Магілёў…

Хутка мы апынуліся ў горадзе, а ноччу яго пакінулі.

У час прарыву я быў цяжка паранены кулямётнай чаргой. Мяне выратавала жонка сельскага камуніста Марыя Дзмітраўна Варанкова з в. Журавец Вендаражскага сельсавета Магілёўскага раёна. Два тыдні (у мяне пачыналася газавая гангрэна) Марыя Дзмітраўна рабіла ўсё магчымае, каб выратаваць маё жыццё, рызыкуючы жыццём сваёй сям’і. А калі я трошкі ачуняў, вырашыў зноў помсціць ворагу.

Уперадзе былі доўгія гады вайны: Беларусь, Украіна, Польшча, Румынія, Германія.
“Магілёўская праўда”, 3 ліпеня 1966. 

У сініх шынялях

...Пацярпеўшы няўдачу на заходнім напрамку, гітлераўцы сканцэнтравалі вялікія сілы у раёне в. Пашкава, пасёлка Гаі і цагельнага завода № 8. На гэты важны ўчастак быў накіраваны батальён міліцыі пад камандаваннем капітана К.Р.Уладзімірава. 250 байцоў і камандзіраў батальёна перад адпраўкай на пярэднюю лінію далі клятву: змагацца да апошняга патрона, да апошняй кроплі крыві, але не адступаць. Батальён заняў абарону на высотцы ў напрамку в. Пашкава і пасёлка Гаі.

Кровапралітныя баі пачаліся тут у ноч на 17 ліпеня. Імкнучыся авалодаць чыгуначным вузлом, праціўнік пасля доўгай артпадрыхтоўкі кінуў сюды вялікую колькасць танкаў, але батальён Уладзімірава адбіў усе атакі і ўтрымаў займаемыя пазіцыі.

Раніцай два батальёны немцаў пад прыкрыццем моцнага мінамётнага і артылерыйскага агню аднавілі наступленне. Байцы міліцэйскага батальёна не толькі самааддана ўтрымлівалі свае рубяжы, але наступнай ноччу трыма ўзводамі на чале з капітанам Уладзіміравым атакавалі гітлераўцаў і выбілі іх з Пашкава. Гэты рубеж утрымліваўся ўвесь дзень. Толькі вечарам, кінуўшы ў бой свежыя сілы, пры падтрымцы танкаў і артылерыі праціўніку ўдалося адбіць вёску. Паранены Уладзіміраў павёў байцоў у контратаку з крыкам: «Загінем за Радзіму, але не прапусцім фашысцкую гадзіну!» За камандзірам кінуліся ўсе, хто мог стаяць на нагах і трымаць зброю. Гэта быў апошні бой бясстрашнага батальёна ў сiнiх шынялях. З 250 у жывых засталося 19...

Камандзір аднаго з аддзяленняў батальёна, былы работнік упраўлення міліцыі Ігнат Піліпавіч Савіч успамінае аб тых гераічных днях:

– Наш батальён быў слаба ўзброены. Мы мелі вінтоўкі, некалькі трафейных аўтаматаў, трохі гранат, адзін кулямёт і бутэлькі з сумессю – супраць танкаў, мінамётаў і артылерыі. Аднак доўгі час утрымлівалі свой рубеж, не адступаючы ні на крок. Параненыя не пакідалі поле бою. Міліцыянеры Кутанаў, Бурмiстронак і многія іншыя, прозвішчы якіх не памятаю, пасля цяжкіх раненняў адмовіліся эвакуіравацца ў шпіталь. Атрымаўшы медыцынскую дапамогу ў траншэях, яны да апошняга дыхання знаходзіліся ў страi. Я таксама быў паранены, але ў рашаючую хвіліну кінуўся з таварышамі на ворага і звязкай гранат знішчыў яшчэ некалькі фашыстаў.

Сыромолотов В. И., Клугман 3. 3. В синих шинелях. У кн.: Солдатами были все. Мн., 1972. С.283–290.

Успамінае Іван Мартынавіч Іваноў, былы супрацоўнік Магілёўскага сельскага райкома КП(б)Б

Стаялі цёплыя летнія дні. На калгасных палях паспяваў багаты ўраджай. У суботу 21 чэрвеня 1941 г. у райкоме партыі праходзіла нарада партыйнага актыву, на якой абмяркоўваліся пытанні догляду за пасевамі і падрыхтоўкі да ўборкі. Было прапанавана ў панядзелак выехаць у калгасы і давесці да ўсіх хлебаробаў рашэнні раённага камітэта партыі. Але … пачалася вайна, і ў калгасы мы адправіліся ў нядзелю ўжо з іншай мэтай – праводзіць мітынгі, дапамагаць ваенкамату па мабілізацыі.

Па прапанове райкома партыі, мы – Ягудзін, Савінаў, Глушко і інш. мабілізоўвалі насельніцтва раёна на будаўніцтва абаронных збудаванняў і процітанкавых ірвоў. Старыя жанчыны, падлеткі з прыгарадных калгасаў Пашкаўскага, Княжыцкага, Цішоўскага. Палыкавіцкага, Грабянёўскага сельсаветаў на працягу тыдня днём і ноччу капалі траншэі і бліндажы. Я працаваў з жанчынамі за два кіламетры ад Магілёва, каля Гарадшчыны. Нямецкія сцярвятнікі абстрэльвалі нас з самалётаў, кідалі бомбы. З'явіліся першыя параненыя і забітыя. Але работу мы не спынялі.

За тыдзень для абароны горада быў выкапаны роў працягласцю больш за 30 км. А радыё перадавала трывожныя весткі…
Стала вядома, што немцы для дыверсій скідваюць на нашу тэрыторыю парашутыстаў, і на чарговай нарадзе райкома партыі быў арганізаваны знішчальны атрад па барацьбе з імі. У выпадку акупацыі раёна мы абавязаны былі застацца ў тыле ворага для падпольнай барацьбы.

У ноч з 17 на 18 ліпеня наш знішчальны атрад на чале з першым сакратаром райкома партыі Ф. А. Журавым, узброіўшыся вінтоўкамі, гранатамі і бутэлькамі з гаручай сумессю, размясціўся на ўскрайку в. Шчэжар. Пад вечар з’явіліся два нямецкія самалёты і выкінулі чатырох парашутыстаў. Двух мы знішчылі. 22 ліпеня наш атрад перабазіраваўся ў Магілёў на вуліцу Пушкіна і размясціўся ў двары сярэдняй школы.

Каля шашы Гомель – Магілёў у раён Лупалава прарваліся нямецкія танкі, а за імі і матацыклісты, мы адкрылі па іх агонь. Фашысты стралялі з кулямётаў. У гэтым баі загінулі наш камандзір Жураў, а таксама Ягудзін, Крэдзік, Каспяровіч, Валахановіч. Ягудзін, расстраляўшы ўсе патроны кінуў у гітлераўцаў, што набліжаліся, гранату.

Застаўшыся ў жывых, мы з дырэктарам Лупалаўскай МТС Лацапнёвым ноччу пераправіліся праз Дняпро і накіраваліся да Шчэгліцы. Тут сустрэліся з воінамі 172-ой дывізіі – М. С. Зубковым, І. А. Петраковым, А. А. Ільінскім. Нам прадстаяла арганізоўваць барацьбу супраць акупантаў на нашай зямлі.

Успамінае Васіль Дзмітрыевіч Гузаў, в. Падбелле

Закончыўшы Шчэжарскую сямігадовую школу, мы рыхтаваліся да выпускнога вечара. Усе былі просценька апрануты, але шчаслівыя і радасныя: мы ўжо не школьнікі – наперадзе цэлае жыццё! На вечары многія хлопцы і дзяўчаты ўпершыню паглядзелі адзін на аднаго закаханымі вачыма. І ніхто з нас не думаў, што праз тыдзень усе планы рэзка зменяцца: пачнецца вайна…

У в. Падбелле не было ні тэлефона, ні радыё, таму вестка пра вайну прышла да нас у другой палове дня 22 чэрвеня 1941 г. Прывёз яе старшыня калгаса імя Мічурына Фядот Мiкiтавіч Сідарэнка, які толькі вярнуўся са Шчэжарскага сельсавета. Увесь навакольны свет змяніўся – усе адчулі небяспеку, што навісла над намі, над краінай. Пачалася мабілізацыя калгаснікаў у Чырвоную Армію. На ўсю вёску галасілі жанчыны, і наступаў час раставання, час цяжкага чакання невядомасці…
На другі дзень пачалі прыбываць таварныя эшалоны на чыгуначны раз'езд Дары, якія прыпыняліся на запасных пуцях. Днём і ноччу ішла выгрузка боепрыпасаў і ваеннай маёмасці. Некалькі грузавых аўтамабіляў бесперапынна рухаліся ад паўстанка да невысокага ельніку, што знаходзіўся каля раз'езда і называўся Юсупавым лесам. Праз тры-чатыры дні пасля пачатку вайны фашысцкія самалёты пачалі бамбіць і абстрэльваць раз'езд. Бомбы траплялі і на хаты нашага Падбелля…

Па Чавускай шашы ішлі тысячы бежанцаў: жанчыны, дзеці, старыя. Людскі паток дапаўнялі воіны адступаючых разбітых часцей, астаткі якіх выходзілі з баямі з акружэння. Салдаты ішлі змораныя, з абмоткамі на нагах (такі быў абутак на час вайны – бацінкі і абмоткі), многія з іх – павязаныя акрываўленымі бінтамі…

Хутка на вуліцах з’явіліся фашысты. Яны рухаліся з боку Мядзвёдаўкі на вёскі Кадзіна і Таранава. Да вайны, каля дарогі, што злучала гэтыя вёскі, стаялі тры дамы: Таранаўскі сельскі Савет, сельскі клуб і магазін. На поўдзень ад іх, на жытнёвым полі, адбыўся тады бой. У ім загінула да сотні савецкіх воінаў. Пасля бою некалькі дзён і начэй фашысты абстрэльвалі нашу мясцовасць з гармат. Некалькі сутак сядзелі мы ў наспех зробленых акопах. Над галовамі праляталі снарады і міны, якія разрываліся зусім побач.
Гітлераўцы распалажыліся за чыгункай супраць в. Падбелле – там, куды некалькі дзён назад нашы салдаты вазілі з эшалонаў боепрыпасы. У Падбеллі іх яшчэ не было, але аднойчы ў апошні дом вёскі зайшоў чырвонаармеец і сказаў, што тут адбудзецца бой, таму ўсім жыхарам Падбелля неабходна пайсці адсюль, знайсці больш бяспечнае месца. Мы тут жа падаліся ў Шчэжар, хаця вёска ўжо была акупіравана фашыстамі. У Шчэжары было многа бежанцаў, назад дарога была перарэзана. У лесе, каля калгаснага двара, знаходзілася некалькі сот палонных чырвонаармейцаў. Многія з іх былі паранены. Палонныя прасілі: «Хлебушка, вады...» Шчэжaрцы прыносілі хто што мог: адвараную бульбу, хлеб, сухары. Хтосьці перадаў салдатам некалькі кавалкаў сала. Дзеці прыносілі ваду. Гітлераўцы дазвалялі па чарзе падыходзіць да палонных адной-двум жанчынам з вёдрамі.
А на полі каля Кадзіна ірваліся снарады, міны, ішоў рукапашны бой.

Успамінае Ніна Аляксандраўна Цяраева, удзельніца баёў пад Магілёвам

Наш медсанбат размясціўся ў лесе недалёка ад Магілёва. Лес абстрэльвалі і бамбілі кожны дзень па некалькі разоў, і нам даводзілася мяняць месца знаходжання. Мы, дзяўчаты, пад агнём непрыяцеля перавязвалі, выносілі з поля бою параненых.

Памятаю бой каля в. Сідаравічы. Свісцелі кулі, ірваліся міны і снарады, а я перавязвала параненых. Сярод іх былі начальнік штаба палка маёр Златаустаўскі, лейтэнанты Кавалеўскі, Пугачоў, байцы Сідараў і Каноў, старшына Пятроўскі і інш. Звычайна параненыя, калі маглі трымаць зброю, не хацелі, каб іх вывазілі, заставаліся ў страі, разам з таварышамі адбівалі атакі. Мы, медыкі, таксама нярэдка ўдзельнічалі ў баях. Калі недалёка ад Вейна прарваліся танкі ворага, начальнік нашай санчасці І. І. Пулін падпаліў адзін з іх, кінуўшы бутэльку з гаручай сумессю.

У ноч з 25 на 26 ліпеня медсанбат знаходзіўся ўжо ў карпусах 1-ай Савецкай бальніцы Магілёва. У гэту ноч ніхто не спаў. Параненых было вельмі многа. Урачы аперыравалі, мае сяброўкі Марыя Галота і Наташа Бязручанка перавязвалі параненых, рабілі ін’екцыі. Раніцай даведаліся, што сувязь з палком страчана, санчасць акружана. Нашымі баявымі камандзірамі сталі ваенныя ўрачы С. А. Нельга і І. І. Пулін: неабходна было хутка эвакуіраваць параненых – гэта быў наш бой. Многія ў ім загінулі: Бяляўскі, Барынаў і інш. Разам са штабам пад камандаваннем падпалкоўніка А. В. Шчаглова, адбіваючы атакі, рушылі на Лупалава. У гэты час другі раз былі паранены лейтэнант Пугачоў, маёр Златаустаўскі, але яны заставаліся са сваімі байцамі.

Памятаю момант, калі, перавязваючы параненых, я ўзняла галаву. У гэты момант мяне параніла. Бой працягваўся. Байцы ірваліся ў контратаку: мы ж павінны былі прарвацца. Цырульнік штаба палка І. М. Навуменка замяніў загінуўшага кулямётчыка, падпалкоўнік А. В. Шчаглоў вёў агонь з гарматы, разлік якой загінуў.

Згушчаўся змрок. Камандзір палка аддаў загад пдрыхтавацца да прарыву. У яго руках трапятаў чырвоны палкавы сцяг. Камісар В. Ф. Кузняцоў гучна сказаў:

– Мы клянёмся да апошняй кроплі крыві змагацца з фашысцкімі забойцамі!

Нам усё ж удалося выйсці з акружэння і вынесці ўсіх параненых...

Канстанцін Сіманаў на Магілёўшчыне (чэрвень – ліпень 1941-га)

Так сталася, што наша Беларусь увайшла ў жыццё рускага пісьменніка Канстанціна Сіманава. Менавіта тут ён сустрэў вайну, тут былі яго першыя баі, пра якія ён пісаў як карэспандент газеты «Известия», тут, можна сказаць, нарадзіўся ваенны паэт Сіманаў. Гэтыя першыя баі на Беларусі на ўсе жыццё прывязалі сэрца Сіманава да тых, хто змагаўся ў акопах, на ўсе жыццё зрабілі яго франтавіком.

Апошнім жаданнем Канстанціна Сіманава было – каб прах яго развеялі над Буйніцкім полем. Там засталася душа яго…

Замалёўкі ваеннага карэспандэнта К. Сіманава сёння, праз паўстагоддзя, даюць магчымасць, як на кінаплёнцы, убачыць адзін з баёў на Буйніцкім полі, пазнаёміцца з абаронцамі, што там ваявалі.

Ваенныя замалёўкі К. Сіманава – гэта нерукатворныя абеліскі і помнікі тым, хто абараняў нашу Бацькаўшчыну.

З успамінаў К. Сіманава

А по дорогам шли беженцы… Ехали и шли старики, усталые, рано постаревшие женщины. И дети, дети, дети… Детишки без конца. На каждой подводе шесть – восемь – десять грязных, черномазых, голодных детей.

Наконец, мы заехали в такую глушь, где не было даже беженцев. По проселкам шли только мобилизованные. В деревнях остались женщины. Они выходили на дорогу, останавливали машину, выносили из погребов крынки с холодным молоком, поили нас, крестили, говорили: “Спаси вас господи…” – и долго смотрели вслед…

Деревни были маленькие и около них, обычно на косогорах, виднелись большие кладбища, на которых было похоронено столько безвестных предков, дедов и прадедов… Я понял, насколько сильно во мне чувство родины, насколько я чувствую эту землю своей и как глубоко корнями ушли в нее все эти люди, живущие на ней. Горести первых двух недель войны убедили меня в том, что и сюда могут прийти немцы, но представить себе эту землю немецкой было невозможно…

Когда мы ехали обратно, увидели двух женщин, державших на руках ребятишек. Детишки махали руками вслед машинам. Не знаю, почему именно в тот момент меня прошибла слеза. Я думал о том, что будет с этими ребятишками через неделю…

…Мы ехали в полк полковника Кутепова. На пятом или шестом километре за Могилевом свернули и въехали в какие-то заросли, где нас сейчас же задержали. Всех троих под конвоем доставили в штаб полка. Из окопа поднялся очень высокий человек и спросил, кто мы такие. Это был Кутепов.

– Какие корреспонденты? – закричал он. – Какие корреспонденты могут быть здесь в два часа ночи?..

…Даже когда полковник говорил с нами сердитым голосом, в манере его говорить было что-то привлекательное. А сейчас он окончательно сменил гнев на милость и стал рассказывать нам о только что закончившемся бое. Он рассказывал об этом с мальчишеским задором – о том, как трудно было сохранить боевой дух в полку, когда мимо проходили с запада на восток сотни и тысячи окруженцев – кто с оружием, кто без оружия. Пропуская их в тыл, надо было не давать упасть боевому духу полка, на глазах у которого шли эти тысячи людей…

…Это был высокий худой человек с усталым лицом, с ласковыми не то голубыми, не то серыми глазами и доброй улыбкой. Старый служака, прапорщик военного времени в первую мировую войну, настоящий солдат, полковник Кутепов как-то сразу стал дорог моему сердцу.

Как я потом понял, Кутепов, очевидно, уже знал, что ему со своим полком придется остаться в окружении.

Он говорил:

– Мы так уж решили тут между собой: что бы там кругом ни было, кто бы там ни отступал, мы стоим вот тут и будем стоять, пока живы…

Тогда, в 1941 году, на меня произвела сильное впечатление решимость Кутепова стоять насмерть. Недолгая встреча с Кутеповым для меня была одной из самых значительных за годы войны.

Мы зашли на командный пункт батальона. Командир батальона капитан Гаврюшин, человек лет тридцати, уже два или три дня не бритый с усталыми глазами. На лице его было странное выражение одинаковой готовности еще сутки вести бой, говорить и действовать и в то же время готовность уснуть в любую минуту.

…Командир роты Хоршев был еще совсем молодой, в сбитой набок пилотке, такой молодой, что было странно, что он тут дрался до последнего патрона и потерял половину роты.

…Пишу это, а передо мной лежат переснятые из личных дел старые предвоенные фотографии командира полка Семена Федоровича Кутепова, комиссара Василия Николаевича Зобнина, нач. штаба Сергея Евгеньевича Плотникова, командира батальона Дмитрия Степановича Гаврюшина, командира роты Михаила Васильевича Хоршева…

Самому старшему из них – Кутепову – было тогда сорок пять лет, а всем остальным гораздо меньше. Гаврюшину – тридцать шесть, Плотникову – тридцать один, Зобнину – двадцать восемь, Хоршеву – двадцать три.

…14 июля, когда мы уезжали, из полка Кутепова, когда во второй половине дня еще разговаривали под Могилевом с комиссаром 61-го корпуса, немецкие танки подходили к Чаусам; 29-я мотодивизия немцев уже подошла передовыми частями к Смоленску. Могилевская оборона оказалась в тылу врага…

…Бакунин Федор Алексеевич к началу войны уже 2 года командовал своим 61-м стрелковым корпусом. Вот как он сам вспоминает о боях под Могилевом:

“ 15 и 16 июля войска 61-го стрелкового корпуса остались в окружении. …Корпус оказался в глубоком тылу врага. 16 июля я получил короткую радиограмму… “Бакунину. Приказ Верховного Главнокомандующего – Могилев сделать неприступной крепостью!”

Бой в окружении – самый тяжелый бой. Окруженные войска должны или сдаваться, или драться до последнего. Я понял приказ так: надо возможно дольше на этом рубеже сдерживать вражеские войска, с тем, чтобы дать возможность нашим войскам сосредоточить свои силы для решительного перехода в наступление”.

Из окружения генерал-майору Бакунину удалось прорваться к своим во главе группы в сто сорок человек только в конце ноября.

При выходе из окружения погиб в боях комиссар 61-го стрелкового корпуса И. В. Воронов – между Могилевом и Чаусами – и его заместитель полковой комиссар Турбинин – под Могилевом.

Константин Симонов. Разные дни войны: Дневник писателя. М., 1982. Т. 8. С.75, 77, 103 – 112, 136.

Рэпартаж “Гарачы дзень”

«...Полк закапаўся ў зямлю. Дарэмна спрабавала выкалупаць яго нямецкая авіяцыя, артылерыя і танкі. Глыбокія, поўнага профілю акопы забяспечаны моцнымі бліндажамі і моцнымі перакрыццямі. Надзейна абсталяваны назіральныя пункты. Многія кіламетры хадоў зносін забяспечваюць бесперабойную сувязь. І полк адбівае адну за другой усе атакі немцаў з жорсткімі для іх стратамі.

...Ноччу разведка даставіла дадзеныя, што ў лесе, у двух яшчэ раней прыстрэляных намі пунктах, сканцэнтраваны гатовыя да атакі нямецкія танкі. Начальнік артылерыі палкоўнік Мазалаў загадаў адкрыць па гэтых пунктах агонь.

Тры гаўбічныя батарэі ўдарылі адначасова. Снарады ірваліся на лясных лагчынах, дзе стаялі танкі ворага. Выбухі следавалі адзін за другім, зліваючыся ў агульны грохат. Праз 15 хвілін усё зноў сцішылася. Разведка данесла, што 8 танкаў знішчаны. Астатнія, паспешна зняўшыся з месца, ідуць уперад, да ўзлеску. За 3 гадзіны 30 хвілін 70 нямецкіх танкаў выйшлі на ўзлесак і адкрылі шквальны агонь з гармат і кулямётаў. Нашы процітанкавыя гарматы пакуль маўчалі, не раскрываючы сваіх пазіцый. Але артылерыя падрымкі, не марудзячы, адкрыла адказны агонь.

Страціўшы яшчэ некалькі танкаў, немцы вымушаны былі перайсці ў атаку раней, чым ім удалося падрыхтаваць яе сваім агнём. Яны развярнуліся і ўжо без прыцэлу на хаду працягвалі абстрэл. Цяпер на іх шляху быў процітанкавы роў. Абыходзячы яго, самкнутая група машын наткнулася на міннае поле. 7 танкаў былі падарваны за некалькі секунд. 3 акопаў было добра відаць, як праз люкі выскокваюць фашысцкія танкісты і падаюць побач з машынамі, скошаныя агнём нашых кулямётаў. Астатнія танкі абышлі роў з двух бакоў і з’явіліся перад пярэднім краем абароны. Адначасова злева з-за лесу, напэўна, лічачы перамогу ўжо забяспечанай, выскачылі на шашу нямецкія машыны і некалькі грузавікоў з салдатамі. Левафланговая рота па загаду свайго камандзіра лейтэнанта Хоршава адкрыла па іх перакрыжаваны кулямётны агонь. Праз паўтары хвіліны ўвесь узлесак быў усеяны трупамі нямецкіх салдат. Сядзеўшыя ў штабной машыне аказаліся забітымі на месцы.

Такі ж лёс напаткаў і нямецкую пяхоту, якая ў саставе двух самкнутых строем рот выйшла з лесу, напэўна, з намерам правесці псіхічную атаку. Толькі блізкасць лесу выратавала частку гэтай калоны. Большая ж палова яе казалася зрэзанай кулямётным агнём. Але танкі тым часам працягвалі рухацца. Некаторыя з іх выйшлі на шашу. Заўважыўшы гэта, лейтэнант Хоршаў праз сувязіста Громава загадаў сапёрам узарваць загадзя замініраваны мост на шашы. Вось першы цяжкі танк праскочыў мост. Яшчэ некалькі секунд і... Але менавіта гэтых некалькі секунд і не далі немцам сапёры. Прапусціўшы першы танк, яны ўзарвалі мост перад носам у астатніх.
Батарэя лейтэнанта Возгрына, якая стаяла каля дарогі, адкрыла па спыніўшыхся танках агонь прамой наводкай. За кароткі час яна разбіла тры з іх і, падпусціўшы цяжкі танк, які прарваўся на блізкую дыстанцыю, пашкодзіла яму гусеніцы снарадам.Танк спыніўся, працягваючы страляць. Тады сяржант Тарасевіч ушчыльную падабраўся да танка, кінуў бутэльку з бензінам на распаленую выхлапную трубу. Танк загарэўся. Экіпаж выскачыў на дарогу. Тарасевіч улажыў аднаго фашыста з нагана, а затым гранатай — астатніх. Нямецкая пяхота, якая рыхтавалася выступіць з лесу, убачыўшы палаючыя машыны, залягла на ўзлеску.

Між тым у цэнтры танкі ўсё яшчэ рухаліся. Яны абагнулі процітанкавыя равы і міннае поле і выйшлі за 300 — 400 метраў ад нашай пяхоты. За танкамі следавалі прычэпленыя да іх браніраваныя пляцоўкі з пяхотай. Частка пяхоты сядзела ззаду на саміх танках, прыкрытая іх бранёй. Дачакаўшыся, пакуль танкі падыйдуць зусім блізка, адкрылі па іх агонь процітанкавыя гарматы. Вось яны падбілі адзін танк, другі, трэці, чацвёрты. Гаўбіцы ўжо не стралялі па машынах. Яны перанеслі агонь наперад, на ўзлесак, адразаючы ад танкаў пяхоту. Нямецкія рэзервы не маглі прайсці. Цяпер засталося справіцца з тымі танкамі і пяхотай, якія прарваліся ўперад. Процітанкавыя гарматы расстралялі каля дзесятка танкаў, але ў сваю чаргу таксама былі большай часткай выведзены са строю. Астатнія танкі ўжо пераходзілі пярэднюю лінію акопаў. Справа была за нашай пяхотай. Бясстрашна выскоквалі з акопаў байцы і кідалі бутэлькі на танкі, якія прарваліся. Адна з бутэлек, няўдала кінутая, саскальзнула. Нямецкі афіцэр адкрыў верхні люк, пагардліва паглядзеў ёй услед і падкруціў вусы. Гэты жэст выдатна бачыў лейтэнант Хоршаў, які сядзеў са снайперскай вінтоўкай на сваім камандным пункце.

Стрэл. Не паспеўшы зачыніць люк, немец усім целам пераваліўся вонкі. Башанны стралок падняўся, каб уцягнуць яго, але таксама быў забіты куляй снайпера Сербіенкі.

Танкаў заставалася ўсё менш і менш. Астаткі іх былі ўжо ў нашым распалажэнні. 3 браніраваных пляцовак і танкаў саскоквала пяхота, закідваючы нашы акопы гранатамі. Камандзір батальёна капітан Гаўрушын рашыў, што час дзейнічаць, загадаў адкрыць агонь сваім процітанкавым гарматам і кулямётам, якія былі размешчаны ў глыбіні абароны.
Адначасова кінулася ў атаку і наша пяхота. Не вытрымаўшы агню і баючыся прыняць штыкавы ўдар, нямецкая пяхота стала адыходзіць у беспарадку. Загарэліся яшчэ тры танкі. Уцалелыя танкі таксама адыходзілі, агнем прыкрываючы бегства сваёй пяхоты. Немцы ўцякалі па высокаму жыту, кідаючы зброю і зрываючы знакі адрознення. На ўзлеску іх сустракаў і праводзіў агонь нашых гаўбіц .Толькі адзін танк застаўся яшчэ ў нашым размяшчэнні. 3 падбітай гусеніцай ён стаяў за 40 метраў ад каманднага пункта і страляў па бліндажы, у якім сядзелі лейтэнант Хоршаў і капітан Гаўрушын. Але і гэты танк быў разбіты трыма снарадамі з процітанкавай гарматы.

3 назіральнага пункта палка было добра відаць поле бою. Прымяўшы жыта, групамі ляжалі мёртвыя нямецкія салдаты. Чырвонаармейцы прынеслі кінутыя немцамі ў жыце жалезныя крыжы і медалі. Разведчыкі падвозілі да штаба ўзятыя матацыклы і самакаты. Расла куча трафеяў. Палкоўнік Куцепаў, камісар Зобнін і начальнік штаба капітан Плотнікаў падводзілі вынікі дня: 39 разбітых варожых танкаў, да двух рот знішчанай пяхоты, 2 грузавікі, штабная машына. Дзень быў гарачы.

Константин Симонов. Горячий день. «Известия». 20 июля 1941.

